
Brahmakritam 1 Shri Krishna Stotram

ப்³ரஹ்மக்ரு’தம் 1ஶ்ரீக்ரு’ஷ்ணஸ்தோத்ரம்

ப்³ரஹ்மோவாச ।
ஸர்வஸ்வரூபம் ஸர்வேஶம் ஸர்வகாரணகாரணம் ।
ஸர்வாநிர்வசநீயம் தம் நமாமி ஶிவரூபிணம் ॥ 37॥
நவீநஜலதா³காரம் ஶ்யாமஸுந்த³ரவிக்³ரஹம் ।
ஸ்தி²தம் ஜந்துஷு ஸர்வேஷு நிர்லிப்தம் ஸாக்ஷிரூபிணம் ॥ 38॥
ஸ்வாத்மாராமம் பூர்ணகாமம் ஜக³த்³வ்யாபிஜக³த்பரம் ।
ஸர்வஸ்வரூபம் ஸர்வேஷாம் பீ³ஜரூபம் ஸநாதநம் ॥ 39॥
ஸர்வாதா⁴ரம் ஸர்வவரம் ஸர்வஶக்திஸமந்விதம் ।
ஸர்வாராத்⁴யம் ஸர்வகு³ரும் ஸர்வமங்க³ளகாரணம் ॥ 40॥
ஸர்வமந்த்ரஸ்வரூபம் ச ஸர்வஸம்பத்கரம் வரம் ।
ஶக்தியுக்தமயுக்தம் ச ஸ்தௌமி ஸ்வேச்சா²மயம் விபு⁴ம் ॥ 41॥
ஶக்தீஶம் ஶக்திபீ³ஜம் ச ஶக்திரூபத⁴ரம் வரம் ।
ஸம்ஸாரஸாக³ரே கோ⁴ரே ஶக்திநௌகாஸமந்விதம் ॥ 42॥
க்ரு’பாலும் கர்ணதா⁴ரம் ச நமாமி ப⁴க்தவத்ஸலம் ।
ஆத்மஸ்வரூபமேகாந்தம் லிப்தம் நிர்லிப்தமேவ ச ॥ 43॥
ஸகு³ணம் நிர்கு³ணம் ப்³ரஹ்ம ஸ்தௌமி ஸ்வேச்சா²ஸ்வரூபிணம் ।
ஸர்வேந்த்³ரியாதி³தே³வம் தமிந்த்³ரியாலயமேவ ச ॥ 44॥
ஸர்வேந்த்³ரியஸ்வரூபம் ச விராட்³ரூபம் நமாம்யஹம் ।
வேத³ம் ச வேத³ஜநகம் ஸர்வவேதா³ங்க³ரூபிணம் ॥ 45॥
ஸர்வமந்தஸ்வரூபம் ச நமாமி பரமேஶ்வரம் ।
ஸாராத்ஸாரதரம் த்³ரவ்யமபூர்வமநிரூபிணம் ॥ 46॥
ஸ்வதந்த்ரமஸ்வதந்த்ரம் ச யஶோதா³நந்த³நம் ப⁴ஜே ।
ஸந்தம் ஸர்வஶரீரேஷு தமத்³ரு’ஷ்டமநூஹகம் ॥ 47॥

த்⁴யாநாஸாத்⁴யம் வித்³யமாநம் யோகீ³ந்த்³ராணாம் கு³ரும் ப⁴ஜே ।
ராஸமண்ட³லமத்⁴யஸ்த²ம் ராஸோல்லாஸஸமுத்ஸுகம் ॥ 48॥
கோ³பீபி: ⁴ ஸேவ்யமாநம் ச தம் த⁴ரேஶம் நமாம்யஹம் ।
ஸதாம் ஸதை³வ ஸந்தம் தமஸந்தமஸதாமபி ॥ 49॥
யோகீ³ஶம் யோக³ஸாத்⁴யம் ச நமாமி ஶிவஸேவிதம் ।
மந்த்ரபீ³ஜம் மந்த்ரராஜம் மந்த்ரத³ம் ப²லத³ம் ப²லம் ॥ 50॥
மந்த்ரஸித்³தி⁴ஸ்வரூபம் தம் நமாமி ச பராத்பரம் ।
ஸுக²ம் து:³க²ம் ச ஸுக²த³ம் து:³க²த³ம் புண்யமேவ ச ॥ 51॥
புண்யப்ரத³ம் ச ஶுப⁴த³ம் ஶுப⁴பீ³ஜம் நமாம்யஹம் ।
இத்யேவம் ஸ்தவநம் க்ரு’த்வா த³த்த்வா கா³ஶ்ச ஸ பா³லகாந் ॥ 92॥
நிபத்ய த³ண்ட³வத்³பூ⁴மௌ ருரோத³ ப்ரணநாம ச ।
த³த³ர்ஶ சக்ஷுருந்மீல்ய விதா⁴தா ஜக³தாம் முநே ॥ 53॥
ப்³ரஹ்மணா ச க்ரு’தம் ஸ்தோத்ரம் நித்யம் ப⁴க்த்யா ச ய: படே²த் ।
இஹ லோகே ஸுக²ம் பு⁴க்த்வா யாத்யந்தே ஶ்ரீஹரே: பத³ம் ॥ 54॥
லப⁴தே தா³ஸ்யமதுலம் ஸ்தா²நமீஶ்வரஸந்நிதௌ⁴ ।
லப்³த்⁴வா ச க்ரு’ஷ்ணஸாந்நித்⁴யம் பார்ஷத³ப்ரவரோ ப⁴வேத் ॥ 55॥
இதிஶ்ரீப்³ரஹ்மவைவர்தபுராணேஶ்ரீக்ரு’ஷ்ணஜந்மக²ண்டே³பூர்வே விம்ஶாத்⁴யாயாந்தர்க³தம்

ப்³ரஹ்மக்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 20/37-51॥

